
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆԻՍԻ 4-Ի N 574-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը).
Հայաստանի Հանրապետության կառավարության 2014 թվականի հունիսի 4-ի N 574-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի մշակումը պայմանավորված է լիազորող նորմի բացակայությամբ, Էներգետիկայի մասին օրենքի 41-րդ հոդվածը ուժը կորցրած ճանաչված լինելու, ինչպես նաև հավելվածում տեղ գտած տպագրական անճշտությունները ուղղելու փաստով։ 
1.1 Կարգավորման ենթակա հարաբերությունների ներկա վիճակը և առկա խնդիրները
Որոշման նախաբանում հղումը կատարված է «Էներգետիկայի մասին» Հայաստանի Հանրապետության օրենքի 41-րդ հոդվածի 7-րդ մասին և Հայաստանի Հանրապետության կառավարության 2014 թվականի հունվարի 9-ի N 10-Ն որոշման N 1 հավելվածի 14-րդ կետին։ 2018թ. հուլիսի 2-ի ՀՕ-100-Ն օրենքի 34-րդ հոդվածով ուժը կորցրած է ճանաչվել 41-րդ հոդվածը, իսկ 35-րդ հոդվածով 47-րդ հոդվածը շարադրվելէ նոր խմբագրությամբ, որի 4-րդ մասը 4. Եթե էլեկտրական կամ ջերմային էներգիան կամ բնական գազն սպառվում է առանց մատակարարման պայմանագրի (ապօրինի սպառում), ապա բաշխման լիցենզիա ունեցող անձն անմիջապես դադարեցնում է էներգիայի (բնական գազի) ապօրինի սպառումը և պահանջում վնասի փոխհատուցում` Հայաստանի Հանրապետության օրենսդրությամբ սահմանված կարգով: փոխարինում է ուժը կորցրած ճանաչված 41-րդ հոդվածի 7-րդ մասին։ Իսկ Հայաստանի Հանրապետության կառավարության 2014 թվականի հունվարի 9-ի N 10-Ն որոշման N 1 հավելվածի 14-րդ կետը ներկայում չի կարող հանդիսանալ լիազորող նորմ, քանի որ ուժը կորցրած է ճանաչվել 2014 թվականի օգոստոսի 28-ին:

Գործող որոշման մեջ բացակայում է լիազորող մարմնի կողմից ՀՀ կառավարության հաստատմանը ներկայացվող լիազորող նորմը։  
Միևնույն ժամանակ, համաձայն Գազպրոմ Արմենիա ՓԲԸ-ի կողմից ներկայացված դիտարկումների՝ Որոշմամբ հաստատված Գազաբաշխիչ համակարգում ապօրինի սպառման դեպքերում սպառված բնական գազի ծավալի հաշվարկման մեթոդիկան փաստաթղթում (այսուհետ՝ Մեթոդիկա) առկա են որոշակի տպագրական բնույթի անճշտություններ, մասնավորապես՝ 3-րդ կետի (1) և 4-րդ կետի 1-ին ենթակետի (2) բանաձևերի արմատատակերում Pգ–ն պետք է լինի ρգ։
Առաջարկվում է նաև կատարել խմբագրական բնույթի որոշ փոփոխություններ, ինչպես նաև անհրաժեշտություն կա որոշակի լրացումների։ Այսպես, առաջարկվում է.
· 4-րդ կետի 1-ին ենթակետում «տեղամասում ճնշումը կազմում է 0.005÷0.09 ՄՊա» բառերը փոխարինել «հատվածում ճնշումը ցածր է 0.09ՄՊա-ից» բառերով (ճնշման 0.0-:-0.005 ՄՊա միջակայքը դուրս է մնում հաշվարկից),
·  4-րդ կետի 2-րդ ենթակետում «տեղամասում ճնշումը բարձր է» բառերը փոխարինել «հատվածում ճնշումը հավասար կամ բարձր է» բառերով (գազատարի վնասված հատվածում, երբ  ճնշումը հավասար է գազի հոսքի մինչկրիտիկական ռեժիմի ճնշմանը, դուրս է մնում հաշվարկից),
· տեքստում բերված տառային նշագրերը և դրանց մեկնաբանությունները ներկայացնել 6-րդ կետով ( դրանով պայմանավորված խմբագրվել են մնացած կետերը)։ 
Պայմանավորված վերոգրյալով՝ առաջարկվում է Մեթոդիկան շարադրել նոր խմբագրությամբ։ Նշված համապատասխան փոփոխությունները կատարվել են Որոշման մեջ և նախագծին կից կից ներկայացվում է նաև Որոշման լրամշակված տարբերակը։ 
1.2. Առկա խնդիրների առաջարկվող լուծումները
Խնդիրը կարգավորելու նպատակով մշակվել է Հայաստանի Հանրապետության կառավարության 2014 թվականի հունիսի 4-ի N 574-Ն որոշման մեջ փոփոխություններ կատարելու մասին ՀՀ կառավարության որոշման նախագիծը:
2. Կարգավորման առարկան  
Որոշման նախագծով սահմանվում է լիազորող նորմ, որի հիմքով լիազորող մարմինը իրավական ակտը ներկայացնում է ՀՀ կառավարության հաստատմանը։ 
3. Իրավական ակտի կիրառման դեպքում ակնկալվող արդյունքը 
Իրավական ակտի ընդունմամբ ՀՀ կառավարության 2014 թվականի հունիսի 4-ի Գազաբաշխիչ համակարգում ապօրինի սպառման դեպքերում սպառված բնական գազի ծավալի հաշվարկման մեթոդիկան հաստատելու մասին N 574-Ն որոշումը կունենա լիազորող նորմ և ճշգրտումների հիման վրա լրամշակված Մեթոդիկա։ 
4. Նախագծի մշակման գործընթացում ներգրավված ինստիտուտները և անձինք.
Հայաստանի Հանրապետության տարածքային կառավարման և ենթակառուցվածքների նախարարություն, Գազպրոմ Արմենիա ՓԲԸ:
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
6. Կապը ռազմավարական փաստաթղթերի հետ. 
Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Որոշման նախագիծը չի բխում վերոնշյալ փաստաթղթերից։
